ԱՄՓՈՓԱԹԵՐԹ
«ԱԶԱՏ ՄԱՔՍԱՅԻՆ ԳՈՏԻ» ԵՎ «ԱԶԱՏ ՊԱՀԵՍՏ» ՄԱՔՍԱՅԻՆ ԸՆԹԱՑԱԿԱՐԳԵՐԻ՝ ԱՌԱՆՑ ԱՅԼ ՄԱՔՍԱՅԻՆ ԸՆԹԱՑԱԿԱՐԳԵՐՈՎ ՁԵՎԱԿԵՐՊԵԼՈՒ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ
	1․ Հայաստանի Հանրապետության էկոնոմիկայի նախարարություն
	06.09.2023թ.

	
	01/17102-2023

	Ի պատասխան Ձեր՝ սույն թվականի օգոստոսի 28-ի N 01/3-2/52283-2023 գրության՝ հայտնում ենք, որ ՀՀ Էկոնոմիկայի նախարարությունն ուսումնասիրել է «Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), և վերջինիս վերաբերյալ ընդհանուր առմամբ առարկություններ չկան։
Այնուամենայնիվ, հաշվի առնելով այն հանգամանքը, որ Նախագծի մի շարք դրույթներ վերաբերում են Ազատ տնտեսական գոտու շահագործողներին, առաջարկում ենք վերոնշյալ Նախագիծը քննարկել նաև վերջիններիս հետ՝ որպես հիմնական շահառուներ։
Միաժամանակ, առաջարկում ենք նախագծով սահմանված կարգի ողջ տեքստում «ռեզիդենտ» բառը փոխարինել «շահագործող» բառով՝ հաշվի առնելով «Ազատ տնտեսական գոտիների մասին» օրենքում կիրառվող հիմնական հասկացությունները, ինչպես նաև նախագծով սահմանված կարգի 7-րդ կետի «5-րդ կետում» բառերը փոխարինել «6-րդ կետում» բառերով։
	







Ընդունվել է ի գիտություն: Նախագիծը սահմանված կարգով ներկայացվել է հանրային քննարկման։


Ընդունվել է, նախագիծը լրամշակվել է։


	2․ Հայաստանի Հանրապետության ներքին գործերի նախարարություն
	01.09.2023թ.

	
	43/21/106749-23

	Ի պատասխան Ձեր 28․08․2023թ․ թիվ 01/3-2/52283-2023 գրության՝ ՀՀ ներքին գործերի նախարարությունում ուսումնասիրվել է ««Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն:


	3․ Հայաստանի Հանրապետության կադաստրի կոմիտե
	01.09.2023թ.

	
	ՍԹ/11984-2023

	 Ի պատասխան Ձեր 2023 թվականի օգոստոսի 25-ի N 01/3-2/52283-2023 գրության՝  հայտնում ենք, որ ««Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:


	4․ Հայաստանի Հանրապետության քաղաքաշինության կոմիտե
	31.08.2023թ.

	
	01/18/11361-2023

	««Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի։
	Ընդունվել է ի գիտություն:


	5․ Հայաստանի Հանրապետության տարածքային կառավարման և ենթակառուցվածքների նախարարություն
	13.09.2023թ.

	
	ԳՍ/25․2/27701-2023

	Հայտնում ենք, որ ՀՀ տարածքային կառավարման և ենթակառուցվածքների նախարարությունը ««Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ իր իրավասության շրջանակներում առաջարկություններ չունի:
	Ընդունվել է ի գիտություն:


	6․ Հայաստանի Հանրապետության ֆինանսների նախարարություն
	12.09.2023թ.

	
	01/2-1/17796-2023

		Ս.թ. օգոստոսի 25-ի Ձեր թիվ 01/3-2/52283-2023 գրությամբ ներկայացված՝ Ազատ մաքսային գոտի» և «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
1. Նախագծի մի շարք կետերում օգտագործվող՝ «ազատ տնտեսական գոտու ռեզիդենտ» հասկացությունը հստակեցման կարիք ունի, քանի որ «Ազատ տնտեսական գոտիների մասին» օրենքով սահմանված են «ազատ տնտեսական գոտու կազմակերպիչ» և «ազատ տնտեսական գոտու շահագործող» հասկացությունները։
2. Նախագծով հաստատվող հավելվածի (այսուհետ` Հավելված) 24-րդ կետով սահմանվում է ազատ տնտեսական գոտու շահագործողի ռեզիդենտի կամ ազատ պահեստի տիրապետողի կողմից օգտագործվող սարքավորումների շահագործման հանձնման վերաբերյալ համապատասխան փաստաթուղթ ներկայացնելու պահանջ, այն դեպքերում, երբ դադարում է ԱՏԳ գործունեությունը կամ անձը կորցնում է ԱՏԳ շահագործողի (ռեզիդենտի) կարգավիճակը՝ հղում տալով համապատասխան դեպքերը սահմանող՝ ԵԱՏՄ մաքսային օրենսգրքի 207-րդ հոդվածի 12-րդ և 13-րդ կետերին։
Այս առումով, հայտնում ենք, որ հավելվածի 24-րդ կետով սահմանված է միայն ԱՏԳ շահագործողների կողմից համապատասխան փաստաթղթերի ներկայացման պահանջ։
Հաշվի առնելով վերոգրյալը՝ գտնում ենք, որ վերոնշյալ կետը խմբագրման կարիք ունի:
3. Առաջարկում ենք Հավելվածի 28-րդ կետը պարզեցնել և հստակեցնել՝ միաժամանակ ուղղելով ԵԱՏՄ մաքսային օրենսգրքի (այսուհետ՝ Օրենսգիրք) 217-րդ հոդվածի 9-րդ կետին տրված հղումը կարծում ենք, որ անհրաժեշտ է այն փոխարինել Օրենսգրքի 215-րդ հոդվածի 7-րդ և 9-րդ կետերով:
Միաժամանակ, Հավելվածի 28-րդ կետում սահմանված է, որ բոլոր դեպքերում հայտարարատուի կողմից ներկայացված դիմումը և փաստաթղթերը մաքսային մարմինների կողմից ուսումնասիրվում են 30 օրվա ընթացքում, մինչդեռ Հավելվածի 10-րդ, 21-րդ և 22-րդ կետերում սահմանված է, որ մաքսային մարմինը համապատասխան դեպքերում ներկայացված փաստաթղթերն ուսումնասիրում է և որոշակի գործողություններ է իրականացնում դրանք ստանալուց հետո՝ 2-օրյա ժամկետում։ Այս առումով, Հավելվածի 28-րդ կետը խմբագրման կարիք ունի:





4. Հավելվածին կից ներկայացված՝ Ձևաթուղթ 1-ում կիրառվում է «Ազատ տնտեսական գոտու ռեզիդենտին տրամադրված վկայական» հասկացությունը, որն անհրաժեշտ է փոխարինել «Կազմակերպչի թույլտվություն» հասկացությամբ, քանի որ ազատ տնտեսական գոտիների մասին ՀՀ օրենսդրությամբ ԱՏԳ շահագործողների վկայականներ չեն տրամադրվում։
Ամփոփելով վերոգրյալը՝ հայտնում ենք, որ Նախագծում անհրաժեշտ է կատարել համապատասխան փոփոխություններ։
	





1. Ընդունվել է, նախագիծը լրամշակվել է։ 




2. Ընդունվել է, նախագիծը լրամշակվել է։ 













3. Ընդունվել է, նախագիծը լրամշակվել է։




Չի ընդունվել։
 Օրենսգրքի 207-րդ հոդվածի 10-րդ կետի 1-ին, 2-րդ և 4-րդ ենթակետերով, նույն հոդվածի 12-րդ և 13-րդ կետերով, 215-րդ հոդվածի 7-րդ և 9-րդ կետերով նախատեսված դեպքերի համար նախագծով սահմանված հավելվածի 2-5-րդ բաժիններով նախատեսված են «Ազատ մաքսային գոտի» և «Ազատ պահեստ» մաքսային ընթացակարգերի գործողությունն ավարտելու տարբեր ժամկետներ` ինչը պայմանավորված է կոնկրետ յուրաքանչյուր դեպքում ներկայացված փաստաթղթերի փաթեթի ուսումնասիրության համար անհրաժեշտ ժամկետներով։ 

4. Ընդունվել է, նախագիծը լրամշակվել է։


	7․ Հայաստանի Հանրապետության արդարադատության նախարարություն
	29.09.2023թ.

	
	/27.3/42548-2023

	1.	««Ազատ մաքսային գոտի» և  «Ազատ պահեստ» մաքսային ընթացակարգերի՝ առանց այլ մաքսային ընթացակարգերով ձևակերպելու գործողությունն ավարտելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հավելվածի (այսուհետ՝ Հավելված) 5-րդ կետի «վնասազերծման, ոչնչացման կամ տեղադրման (այդ թվում՝ թաղման)» բառերն առաջարկում ենք վերանայել՝ նկատի ունենալով «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի առաջին հավելվածով հաստատված՝ Եվրասիական տնտեսական միության (այսուհետ՝ Միություն) մաքսային օրենսգրքի (այսուհետ՝ Օրենսգիրք) 207-րդ հոդվածի 10-րդ կետի 1-ին ենթակետում և Օրենսգրքի 215-րդ հոդվածի 7-րդ կետի 1-ին ենթակետում կիրառվող  «թաղելու, վնասազերծելու, ուտիլիզացնելու կամ այլ եղանակով ոչնչացվելու)» ձևակերպումը: Նույն առաջարկը վերաբերում է Հավելվածի համանման կարգավորումներին:
2.	Հավելվածի 13-րդ կետի «իսկ գրավոր եղանակով տրամադրված» ձևակերպումն ունի վերանայման կարիք՝ նկատի ունենալով Հավելվածի 8-րդ կետը, համաձայն որի՝ սույն կարգի 7-րդ կետում նշված թույլտվությունը տրամադրվում է էլեկտրոնային եղանակով, իսկ մինչև էլեկտրոնային եղանակով տրամադրման համար համապատասխան էլեկտրոնային համակարգի գործարկումը՝ թղթային եղանակով կամ թղթային եղանակի էլեկտրոնային օրինակի տրամադրմամբ։ 
3.	Հավելվածի 14-րդ կետով ներկայացված տեղեկությունները և Հավելվածի Ձև 2-ով նախատեսված տեղեկությունները չեն համապատասխանում միմյանց: Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է տեղեկությունները համապատասխանեցնել միմյանց: 
4.	Հավելվածի 24-րդ կետի 1-ին ենթակետի «ռեզիդենտի (կազմակերպչի, շահագործողի)» ձևակերպումն անհրաժեշտ է վերանայել՝ նկատի ունենալով Օրենսգրքի 207-րդ հոդվածի 12-րդ կետը, որտեղ կիրառվում է «ռեզիդենտի (մասնակցի, սուբյեկտի)» ձևակերպումը: Նույն դիտողությունը վերաբերում է Հավելվածի համանման կարգավորումներին:



5.	Հավելվածի 26-րդ կետի 4-րդ ենթակետի «սարքավորումների» բառից հետո առաջարկում ենք լրացնել «և ագրեգատների» բառերը, իսկ «մեքենաների և» բառերը փոխարինել «մեքենաների,» բառով և կետադրական նշանով՝ նկատի ունենալով Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N88 որոշման 1-ին հավելվածի 3-րդ կետը, համաձայն որի՝ ապրանքների սպառում «ազատ մաքսային գոտի» մաքսային ընթացակարգով ձևակերպված և ԱՏԳ-ի այն տարածքում օգտագործվող սարքավորումների, մեքենաների և ագրեգատների տեխնիկական սպասարկման ընթացքում, որտեղ կիրառվում է «ազատ մաքսային գոտի» մաքսային ընթացակարգը: Այդ դեպքում այդպիսի ապրանքները համարվում են սպառված, եթե նշված գործառնությունները կատարելիս դրանք ամբողջությամբ (առանց մնացորդի) վերացված, օգտագործված են:
6.	Հավելվածի 28-րդ կետի «10-րդ կետի 12-րդ և 13-րդ կետերով» ձևակերպումն ունի վերանայման կարիք, քանի որ 10-րդ կետը 12-րդ և 13-րդ կետեր չունի:
	1. Ընդունվել է: Նախագծում կատարվել են համապատասխան փոփոխություններ։













2. Ընդունվել է: Նախագծում կատարվել է համապատասխան փոփոխություն։






3. Ընդունվել է: Նախագիծը լրամշակվել է։







4. Ընդունվել է ի գիտություն։ Հաշվի առնելով այն, որ «Ազատ տնտեսական գոտիների մասին» օրենքով սահմանված են «ազատ տնտեսական գոտու շահագործող» և «ազատ տնտեսական գոտու կազմակերպիչ» հասկացությունները՝ նախագծում նպատակահարմար է պահպանել նշված հասկացությունները, որոնք ըստ էության նույնական են «Մասնակից, սուբյեկտ» հասկացությունների հետ։

[bookmark: _GoBack]5. Ընդունվել է: Նախագիծը լրամշակվել է։













6. Ընդունվել է։ Նախագծում կատարվել է համապատասխան փոփոխություն։





